
	     1. ՀՀ ֆինանսների նախարարություն
	09.02.2024թ.

	
	N 01/11-1/2697-2024

	ՀՀ ֆինանսների նախարարությունն ուսումնասիրել է «Պետական գույքն օտարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), որով առաջարկվում է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված, պետական սեփականություն հանդիսացող քաղաք Երևան, Էրեբունի, Վ. Ավանեսովի փողոց 3/8 հասցեում գտնվող 1539.52 քառ. մետր մակերեսով ուսումնական մասնաշենքը, ինչպես նաև դրա զբաղեցրած, օգտագործման և սպասարկման համար հատկացված 0.05276 հեկտար մակերեսով սեփականություն հանդիսացող և 0.2806 հեկտար մակերեսով  ընդհանուր համատեղ սեփականություն հանդիսացող հողամասն օտարել դասական աճուրդով (գնահատված շուկայական արժեքի 100%-ի չափով 298.3 մլն ՀՀ դրամ):
Այս կապակցությամբ հայտնում ենք, որ Նախագծին կից հիմնավորումներից ակնհայտ չէ, թե արդյոք ուսումնական մասնաշենքի և հողամասի օտարման առաջարկը գույքի արդյունավետ կառավարման համատեքստում լավագույն տարբերակն է, և պարզ չէ, թե արդյոք դիտարկվել են հնարավոր այլընտրանքային առաջարկներ և կատարվել են համապատասխան արդյունավետության գնահատումներ:
Ելնելով վերոգրյալից, առաջարկում ենք Նախագծի քննարկմանն անդրադառնալ վերը նշված դիտարկումների և տեղեկատվության առկայության պարագայում:	
	Նախագիծը դիրքորոշման է ներկայացվել նաև ՀՀ ԿԳՄՍ նախարարություն։
Գույքը նախկինում անհատույց օգտագործման է հանձնված եղել «Սպորտի զարգացման «Ասադա» կրթական համալիր» ՀԿ--ին, որի պայմանագրի ժամկետն ավարտվել է և առաջարկվում է այն  ներկայացնել օտարման հրապարակային սակարկություններով։

	      2. Կադաստրի կոմիտե
	29.02.2024թ.

	
	N ՍԹ/1743-2024

	   Ի պատասխան Ձեր 2024 թվականի հունվարի 29-ի N ԳՍ//2661-2024 գրության՝ հայտնում ենք, որ «Պետական գույքն օտարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկություններ չունենք:
   Միաժամանակ տեղեկացնում ենք, որ Նախագծով ներկայացված քաղաք Երևան, Էրեբունի, Վ. Ավանեսովի փողոց 3/8 հասցեում գտնվող անշարժ գույքի շուկայական արժեքին մոտարկված կադաստրային արժեքը կազմում է 242,627,468 ՀՀ դրամ:     
	Ընդունվել է ի գիտություն։

	      3․ ՀՀ կրթության, գիտության, մշակույթի և սպորտի   նախարարություն
	07.02.2024թ.

	
	N 01/20.1/2722-2024

	Երևան քաղաքի Վ. Ավանեսովի փողոց 3/8 հասցեում գտնվող 1539.52 քառ. մետր մակերեսով ուսումնական մասնաշենքը, ինչպես նաև դրա զբաղեցրած, օգտագործման և սպասարկման համար հատկացված 0.05276 հեկտար մակերեսով սեփականություն հանդիսացող և 0.2806 հեկտար մակերեսով  ընդհանուր համատեղ սեփականություն հանդիսացող հողամասն  օտարելու վերաբերյալ «Պետական գույքն օտարելու  մասին» ՀՀ կառավարության որոշման նախագծի և վերջինիս ընդունումը հիմնավորող տեղեկանքի վերաբերյալ՝ խնդրում եմ Կրթության, գիտության, մշակույթի և սպորտի նախարարությանը տրամադրել վերնշյալ գույքի և տարածքների վերաբերյալ ավելի մանրամասն տեղեկություններ, այդ թվում օտարվող տարածքների նշագծված հատակագծերը:
	12․02․2024թ․ համապատասխան գրությամբ ՀՀ կրթության, գիտության, մշակույթի և սպորտի նախարարությանն են տրամադրվել գրությամբ պահանջվող փաստաթղթերը, սակայն մինչ օրս վերջինիս կողմից դիրքորոշում չի ներկայացվել նախագծի վերաբերյալ։
Միաժամանակ ՀՀ կառավարության 25.02.2021թ. «Կառավարության աշխատակարգը հաստատելու մասին» թիվ 252-Լ որոշմամբ հաստատված աշխատակարգի 16-րդ կետի համաձայն «Կարծիքի ուղարկված նախագծերի վերաբերյալ մարմինները կարծիք են տալիս 7 օրվա ընթացքում, իսկ ծավալուն նախագծերի դեպքում (10 և ավելի էջ)՝ 10 օրվա ընթացքում:», իսկ նույն աշխատակարգի 18-րդ կետի համաձայն՝ «Եթե սույն աշխատակարգի 16-րդ և 17-րդ կետերում նշված ժամկետներում նախագծի վերաբերյալ կարծիք (եզրակացություն) չի ստացվում, ապա կարծիքը համարվում է դրական և նախագիծն առանց դրա ներկայացվում է վարչապետի աշխատակազմ՝ դրա մասին նշելով ամփոփաթերթում (այդ թվում՝ ուղարկման ամսաթիվը և գրության համարը): Այս դեպքում վարչապետի աշխատակազմը նախագծին ընթացք է տալիս առանց համապատասխան կարծիքների (եզրակացության)։»։ Հաշվի առնելով վերոնշյալը՝ Նախագիծը ներկայացվում է ՀՀ կառավարության քննարկմանը՝ առանց նախարարության դիրքորոշման։

	4․ ՀՀ կրթության, գիտության, մշակույթի և սպորտի նախարարություն 
	27.05.2024թ․

	
	N01/10․1/16056-2024

	Ի պատասխան 2024 թվականի ապրիլի 15-ի ֆինանսատնտեսական նախարարական կոմիտեի նիստի NԿԱ/118-2024 արձանագրության 16-րդ կետի հանձնարարականի՝ տեղեկացվել է, որ նախարարության կողմից ևս մեկ անգամ ուսումնասիրվել է Երևան քաղաքի, Վ. Ավանեսովի փողոց 3/8 հասցեում գտնվող 1539.52 քառ. մետր մակերեսով ուսումնական մասնաշենքը, ինչպես նաև դրա զբաղեցրած, օգտագործման և սպասարկման համար հատկացված 0.05276 հեկտար մակերեսով սեփականություն հանդիսացող և 0.2806 հեկտար մակերեսով  ընդհանուր համատեղ սեփականություն հանդիսացող հողամասը օտարելու վերաբերյալ որոշման նախագիծը, որի արդյունքում պարզ է դարձել, որ նախագծի ընդունումը չի խոչընդոտի ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված ՀՀ կառավարության 2021-2026 թվականների գործունեության ծրագրերի համաձայն նախատեսված Երևանի թիվ 8 և Երևանի թիվ 9 արհեստագործական պետական ուսումնարանների և դրանցում իրականացվող ծրագրերի տեղաբաշխման ռացիոնալացման և հաստատությունների վերակազմակերպման (օպտիմալացում) գործընթացի կազմակերպմանը:
    Ելնելով վերոգրյալից՝ նախարարությունը չի առարկում վերոնշյալ որոշման նախագծի ընդունմանը:
	Ընդունվել է ի գիտություն։



